დანაერთი N1

დედათა და ბაშვთა ჯანმრთელობის სახელმწიფო პროგრამით გათვალისწინებული მომსახურების – ანტენატალური მეთვალყირეობის მატერიალიზებული ვაუჩერის მიმოქცევისა და გაცემის წესი

1. წინამდებარე წესი შემუშავებულია „2011 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2011 წლის 15 თებერვალის №77 დადგენილებისა და 2011 წლის ჯანმრთელობის დაცვის სახელმწიფო პროგრამების ადმინისტრირების წესისა და პირობების დამტკიცების შესახებ საქართველოს შრომის, ჯანმრთელობისა და სოციალური დაცვის მინისტრის 2011 წლის 7 მარტის №01-1/ნ ბრძანების გათვალისწინებით და განსაზღვრავს დედათა და ბავშვთა ჯანმრთელობის სახელმწიფო პროგრამის, ანტენატალური მეთვალურეობის კომპონენტის ფარგლებში გასაცემი ვაუჩერის მიმოქცევასთან დაკავშირებულ საკითხებს.
2. სააგენტოს ადმინისტრაციული დეპარტამენტი უზრუნველყოფს ბეჭდვური წესით დამზადებული, ანტანატალური მეთვალყურეობის მომსახურებისათვის მატერიალიზებული ფორმის ვაუჩერის გადაცემას სამედიცინო დაზღვევისა და ჯანმრთელობის დაცვის პროგრამების დეპარტამენტისათვის, აჭარის ავტონომიური რესპუბლიკის ფილიალისათვის და რეგიონალური საკოორდინაცი ცენტრებისათვის.

3. აჭარის ავტონომიური რესპუბლიკის ფილიალი და რეგიონალური საკოორდინაცი ცენტრები თავის მხრივ ვაუჩერებს გადასცემენ მათ სამოქმედო ტერიტორიაზე მდებარე რაიონულ (საქალაქო) განყოფილებებს და სოცალური მომსახურების ცენტრებს.

4. ვაუჩერის გაცემა წარმოებს სააგენტოს ცენტრალური აპარატიდან, აჭარის ავტონომიური რესპუბლიკის ფილიალის და რეგიონალური საკოორდინაციო ცენტრის რაიონული (საქალაქო) განყოფილებიდან ან სოცალური მომსახურების ცენტრებიდან.

5. ვაუჩერის მიღების უფლება აქვს საქართველოს მოქალაქეობის მქონე ნებისმიერ ორსულს, 13 კვირის ორსულობის ვადამდე (მოსარგებლე).

6. ვაუჩერის მისაღებად ორსულმა, ან ორსულის ნდობით აღჭურვილმა ნებისმიერ პირმა (წარმომადგენელი), განცხადებით უნდა მიმართოს სააგენტოს და განცხადებას თან უნდა დაურთოს:

ა) ორსულის პირადობის დამადასტურებელი დოკუმენტი (პირადობის მოწმობა ან საქართველოს მოქალაქის პასპორტი);

ბ) ფორმა № IV-100/ა, სადაც მითითებული იქნება ორსულობის ვადა.
7. განცხადებისა და საჭირო დოკუმენტების მიღების შემდეგ, სააგენტოს სტრუქტურული ან ტერიტორიული ერთეულის უფლებამოსილი პირი:

ა) იღებს პირადობის დამადასტურებელი დოკუმენტის ასლს, ამოწმებს მის იდენტურიბას ორიგინალთან ხელმოწერით და დედანს უბრუნებს წარმომდგენს. ფორმა № IV-100/ა ორიგინალი ან პირის მიერ წარმოდგელინი ნოტარიულად დადასტურებული მისი ასლი რჩება სააგენტოში,
ბ) უზრუნველყოფს წარმოდგენილ დოკუმენტებში მითითებული მონაცემები შეყავს შესაბამის კომპიუტერულ პროგრამაში და მატერიალიზებული ფორმის ვაუჩერის და ვაუჩერის გაცემის დასტურის ფორმის ბეჭდვას. 

8. ვაუჩერის გადაცემა დასტურდება ვაუჩერის გაცემის დასტურის ფორმაში მოსარგებლის (წარმომადგენლის) ხელმოწერით.

9. სააგენტოს სტრუქტურული ან ტერიტორიული ერთეულები ვაუჩერის გაცემას, წინამდებარე წესით განსაზღვრული პირობების გათვალისწინებით, უზრუნველყოფენ განცხადების წარმოდგენის დღეს ან მომდევნო სამუშაო დღეს.

10. სააგენტოს შესაბამისი სტრუქტურული და ტერიტორიული ერთეულის უფლებამოსილი პირები ვალდებული არიან დაინტერესებულ პირებს აღმოუჩინონ დახმარება ვაუჩერის მიღებასთან დაკავშირებულ საკითხებში.

11. ამ წესით გათვალისწინებულ შემთხვევებში, მიღება–ჩაბარების აქტი გაფორმებულ უნდა იქნეს წერილობითი ფორმით, სააგენტოს უფლებამოსილ პირებს შორის და მასში უნდა ფიქსირდებოდეს შესაბამისი სტრუქტურული ან ტერიტორიული ერთეულისათვის გადაცემული (მიღებული) ვაუჩერების რაოდენობა. 
